
   No                     			                                                                         «         »   «     »   2022 թ.

«ՀԱՄՈ ԲԵԿՆԱԶԱՐՅԱՆ» ՊԱՏԿԵՐԱԳԻՐՔ-ԱԼԲՈՄԻ ՀՐԱՏԱՐԱԿՄԱՆ» ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

      Ղեկավարվելով «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Համո Բեկնազարյանի 130-ամյակին նվիրված «Համո Բեկնազարյան» պատկերագիրք-ալբոմի հրատարակման ծրագիրն իրականացնելու նպատակով՝

Հ Ր Ա Մ Ա Յ ՈՒ Մ    Ե Մ՝

     1. Հաստատել «Համո Բեկնազարյան» պատկերագիրք-ալբոմի հրատարակման ծրագիրը` համաձայն հավելվածի:
     2. «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն հոբելյանական նախագծերին») հատկացնել է 8644.2 հազար (ութ միլիոն վեց հարյուր քառասունչորս հազար երկու հարյուր) դրամ «Համո Բեկնազարյան» պատկերագիրք-ալբոմի հրատարակման ծրագիրն իրականացնելու համար:
     3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի ազգային գրադարան» պետական ոչ առևտրային կազմակերպությանը  հատկացնելու մասին պայմանագիր (այսուհետ` պայմանագիր),
   4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
   5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ  Ա. Խզմալյանին:

(պարտականություններ կատարող)


Հավելված
ՀՀ կրթության, գիտության,
մշակույթի և սպորտի նախարարի
-------  ------- 2022 թ.
N --------------հրամանի

ԾՐԱԳԻՐ
«Համո Բեկնազարյան» պատկերագիրք-ալբոմի

	1
	Կազմակերպության անվանում
	«Հայաստանի ազգային գրադրան» ՊՈԱԿ

	2
	Կազմակերպության գտնվելու վայր
	Տերյան փ. 72, 0009, Երեւան

	3
	Ծրագրի անվանում
	«Համո Բեկնազարյան» պատկերագիրք-ալբոմ

	3.1
	Բովանդակություն 
	2022-ին լրացավ հայկական կինոյի հիմնադիր, ռեժիսոր և սցենարիստ Համո Բեկնազարյանի ծննդյան 130-ամյակը: Վարպետի արխիվը, որ պահվում է Ե. Չարենցի անվան գրականության և արվեստի թանգարանում, առ այսօր մնում է սակավ ուսումնասիրված, եթե ոչ մեծապես անհայտ: Մինչդեռ խոսքը հայկական կինեմատոգրաֆի սկզբնավորմանն ու դասական շրջանին վերաբերող խիստ ուշագրավ և արժեքավոր նյութի մասին է, որը կարոտ է հրապարակման: Տեսողական տեղեկատվության զգալի գերակշռության և մատչելիության մեր ժամանակներում Բեկնազարյանի հոբելյանին նվիրված այս նախագիծը կարևորում է հատկապես նրա արխիվում բովանդակվող դիտարժան պատկերային նյութը, որը կարող է խիստ շահեկանորեն և տպավորիչ արտահայտչականությամբ ներկայացնել ոչ միայն ականավոր կինոռեժիսորի ստեղծագործությունն ու անցած ուղին, այլև առհասարակ հայկական կինեմատոգրաֆի կարևորագույն շրջանի պատկերը: Բեկնազարյանի ու նրա հետ աշխատած մյուս կինոգործիչների արխիվային լուսանկարների և այլ պատկերային նյութերի, ինչպես նաև դրանց կցված տեքստային մեկնաբանությունների համադրությամբ միանգամայն հնարավոր է գիրք-ալբոմի կամ պատկերազարդ տարեգրության սկզբունքով վերականգնել մեր կինոժառանգության պատմականորեն մեծանշանակ էջերի տեսողական նկարագիրը: 
Որքան էլ զարմանալի թվա, բացառությամբ Կարեն Քալանթարի հեղինակած գրքի, որը լույս է տեսել 1986-ին, Համո Բեկնազարյանի՝ մեր կինոյի ամենախորհդանշական դեմքերից մեկին, եթե ոչ ամենագլխավոր կինոգործչին նվիրված ոչ միայն մենագրություններ չկան, այլև քիչ թե շատ նշանակալից հրապարակումներն են սակավաթիվ: Հանրայնացման առումով նրա կինոն մնում է քիչ ուսումնասիրված ու թերագնահատված, էլ չենք ասում՝ սակավածանոթ կամ անհայտ Հայաստանի սահմաններից դուրս: 
Ծրագիրն առանձնակի նշանակություն է տալիս պատմությունն ու ավանդականը նորովի, արդի ժամանակի ոգով և այսօրվա ընկալումներին հարիր մակարդակով հրամցնելու կարևորությանը: 

	3.2
	Նպատակ 
	Նախագծի հիմնախնդիրներն ու նպատակներն են Համո Բեկնազարյանին առնչվող արխիվային նյութի հետոզոտման, մշակման և առանձնակի կարևորություն ներկայացնող թվայնացման միջոցով վերականգնել մեր արվեստի ամենաներկայանալի դեմքերից մեկի դիմանկարը նրա ստեղծած կինոաշխարհի ազդեցիկ տեսողական պատկերներով և դրանց ժամանակակից կինոգիտական մեկնաբանությամբ, իսկ այդ ամենի շնորհիվ վերհանել նաև հայկական կինոյի առաջին, վճռորոշ տասնամյակների բնութագիրը, քանի որ Բեկնազարյանի կինոկենսագրության էջերը նաև մեր կինեմատոգրաֆի հիշարժան էջերն են: Նրա ավանդը մեզ բաժին հասած անգնահատելի գեղագիտական ժառանգություն է, որը հիրավի ճանաչողական, մշակութային ու մշակութաբանական, ինչպես և կրթական առանձնահատուկ արժեք ունի: Բացի այս ամենից, այդ ժառանգությունն ի զորու է հայ մշակույթն ու արվեստը լավագույնս ներկայացնելու օտարներին:

	3.3
	Անցկացման ժամկետ
	Օգոստոս-նոյեմբեր 2022 թ


	3.4
	Անցկացման վայր
	Ք. Երևան


	3.5
	Ակնկալվող արդյունքներ
	Նախագծի վերջնական արդյունքը՝ նշյալ գիրքը լույս կտեսնի եռալեզու (հայերեն, ռուսերեն և անգլերեն)՝ նկատի առնելով այն հանգամանքը, որ հայկական կինոյի մասին օտարալեզու հրատարակություններ, չնչին բացառությամբ, չկան, մինչդեռ դրանց պահանջը խիստ զգացվում է: 
Բեկնազարյանի արխիվի և հարակից արխիվների հետազոտությունը հիմք կդառնա նրա ստեղծագործությունն իր արվեստին վայել մակարդակով ներկայացնող ծավալուն պատկերազարդ գրքի ստեղծման համար, որոնք առատ կլինեն ականավոր ռեժիսորի թե՛ կյանքի լուսանկարներով, թե՛ կինոֆիլմերի կադրերով ու նկարահանման դրվագներով:
Այս ամենը կուղեկցվի կինոգիտական/կինոպատմական մեկնաբանություններով և իր՝ վարպետի բնորոշումներով ու վկայություններով, որոնք բեկնազարյանական ժառանգությունը և հայկական կինեմատոգրաֆի քրեստոմատիական էջերը կմատուցեն նոր ժամանակների տեսանկյունից ու նորովի վերարժեքավորելով: 


	3.6
	Ոչ ֆինանսական ցուցանիշներ
	Համո Բեկնազարյանի 130-ամյա հոբելյանին նվիրված 1 եռալեզու «Համո Բեկնազարյան» պատկերագիրք-ալբոմ՝  700 օրինակ,
Պատկերագիրք-ալբոմի տարածում մոտ 5 հայագիտական կենտրոններում,
Պատկերագիրք-ալբոմի շնորհանդես և ներկայացում մոտ 7 կինոհարթակներում՝ կինոփառատոներ, կինոշուկաներ և ոլորտային միջոցառումներ:

